
				এই পাতাটির মুদ্রণ সংশোধন করা প্রয়োজন। 
X \98 প্ৰাচীন ভারত
এই সময়ে পাৰ্থিয়া ও হির্কানিয়ার শাসনকৰ্ত্তা ফ্রেটােফার্নিস যে সকল থুেসিয়বাসীদিগকে তঁহার নিকটে রাখা হইয়াছিল, তাহাদিগের সমভিব্যাহারে আলেকজান্দারের নিকটে উপনীত হইলেন। আসাকেনিয়ানদের ক্ষত্রপ সিসিকিটেসের নিকট হইতে সমাগত দূতগণ
ংবাদ আনয়ন করিল যে অধিবাসীরা তাহদের শাসনকৰ্ত্তাকে নিহত
করিয়া বিদ্রোহী হইয়াছে। এই সকল বিদ্রোহীর বিরুদ্ধে তিনি ফিলিপ্লাস এবং তিরিয়াসপিসকে বিদ্রোহ দমন করিয়া শান্তি সংস্থাপন করিতে প্রেরণ করিলেন ।
আলেকজান্দার স্বয়ং আকিসাইনাভিমুখে (৫) অগ্রসর হইলেন। লাগস পুত্র টলেমী ভারতীয় নদী সমূহের কেবল এই নদীরই আয়তনের আকার উল্লেখ করিয়াছেন। তিনি লিখিয়াছেন যে আলেকজান্দার নৌকা ও বায়ুপূৰ্ণ চৰ্ম্মপেটিক সাহায্যে যে স্থানে এই নদী উত্তীর্ণ হইয়াছিলেন, সেই স্থান পৰ্ব্বতময় ছিল। তিনি ইহাও উল্লেখ করিয়াছেন যে, এই নদী পঞ্চদশ ষ্টাডিয়া বিস্তৃত ছিল এবং যাহারা চৰ্ম্মপেটিক সাহায্যে নদী উত্তীর্ণ হইতেছিল, তাহদের পক্ষে একাৰ্য্য নিরাপদ হইয়াছিল, কিন্তু অনেকগুলি নৌকা পৰ্ব্বতের গাত্রে ধাক্কা লাগিয়া ধ্বংস প্ৰাপ্ত হইয়াছিল। এই বৰ্ণনা হইতে আমরা এইরূপ সিদ্ধান্তে উপনীত হইতে পারি। যে যাহারা সিন্ধুর বিস্তৃতি পনের হইতে চল্লিশ ষ্টাডিয়া বলিয়া উল্লেখ করিয়াছেন তাহারা সত্য কথাই লিপিবদ্ধ করিয়াছেন । আমার মনে হয় যে, যে স্থানে আকিসাইন সৰ্ব্বাপেক্ষা প্রশস্ত ছিল এবং যথায় ইহার প্রশস্ততার জন্য ইহা তত বেগবতী ছিল না, আলেকজান্দার সেই স্থানেই ইহা উত্তীর্ণ হইয়াছিলেন।
(৫) বেদে অক্ষিণী নদীর উল্লেখ আছে।

